
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
উহার আর্থিক অবস্থা কিরূপ—সে সম্বন্ধে গভীর জ্ঞান অর্জ্জনে আমরা বিশ্ববিদ্যালয়ের ছাত্রদের সাহায্য করিতে পারিব। এ সম্বন্ধে আপনি কাউন্সিলার রমাপ্রসাদবাবুর সহিত আলোচনা করিতে পারেন।

 স্বাস্থ্য পরীক্ষার বিষয়ে আমার মত এই যে, যদি বছরে একবার সম্ভব নাও হয় তাহা হইলে অন্ততঃ ২ অথবা ৩ বৎসর অন্তর একবার পরীক্ষা হওয়া বাঞ্ছনীয়। ইহার দ্বারা আমাদের স্পষ্ট ধারণা জন্মিবে যে, ভবিষ্যৎ ছাত্রসমাজের শারীরিক উন্নতি হইতেছে কি অবনতি ঘটিতেছে। বিশ্ববিদ্যালয়, কর্পোরেশন ও স্বাস্থ্য বিভাগের যৌথ প্রচেষ্টায় একাজ সম্ভব হইতে পারে।


১৬-৪-২৬

 ২ মাসেরও বেশী হইয়া গিয়াছে এ পত্র সুরু করিয়াছিলাম কিন্তু ইহা অসমাপ্ত অবস্থায় পড়িয়া আছে। ইতিমধ্যে গঙ্গা ও ইরাবতীতে অনেক জল বহিয়া গিয়াছে। এবার পত্রখানা শেষ করিয়া ডাকে দিব।

 মেজদাদার পত্র হইতে জানিয়া দুঃখিত হইলাম যে, কলিকাতার কোনও কোনও অঞ্চলে ম্যালেরিয়া মহামারীর আকারে দেখা দিয়াছে।

 সহরে শিক্ষা সম্বন্ধীয় একটি সমীক্ষাকার্য্য চালাইবার প্রস্তাব কর্পোরেশন অনুমোদন করিয়াছে—এজন্য আমি আনন্দিত। গত বৎসরই ইহা করা উচিত ছিল তবে একেবারে না করা অপেক্ষা দেরীতে করাও অনেক ভাল।

 বিদ্যাধরীর বিষয়টি লইয়া আপনি যেভাবে লড়িয়াছেন উহা আমি গভীর আগ্রহের সহিত লক্ষ্য করিয়াছি। আশা করি আপনি বিস্মৃত হইবেন না যে, এ সমস্যা সমাধান করিবার পূর্ব্বে আপনাকে বিদেশ হইতে একজন যোগ্য নদী-বিশেষজ্ঞকে আনাইতে হইবে। এখন হইতেই কেন ইংলণ্ড, আমেরিকা ও অন্যান্য পাশ্চাত্ত্য দেশে বিজ্ঞাপন দিতেছেন না? একজন যোগ্য ইঞ্জিনীয়ার পাইতে হইলে কয়েক বৎসর না লাগিলেও অন্ততঃ কয়েক মাস সময় লাগবে।

				 এই পাতা শেষ সম্পাদিত হয়েছে ১৩:৩৬টার সময়, ১২ জুন ২০২২ তারিখে।

